
Efni: Frumvarp til laga um breyt. á ýmsum lagaákvæðum sem tengjast fiskeldi, 457. mál

Vísað er til tölvupósts nefndasviðs Alþingis frá 18. apríl sl. þar sem Skipulagsstofnun er gefinn kostur á 
að gera athugasemdir við frumvarp til laga um breytingu á ýmsum lagaákvæðum sem tengjast fiskeldi 
(áhættumat erfðablöndunar, úthlutun eldissvæða, stjornvaldssektiro.fi.).

Skipulagsstofnun fagnar frumvarpinu og telur það bæta lagaumgjörð fiskeldismála, en vill koma á 
framfæri eftirfarandi ábendingu.

10. gr. frumvarpsins

Með 1. mgr. þessarar greinar eru lagðar til breytingar á 9. gr. laga um fiskeldi. Gerð er tillaga um að 1. 
mgr. 9. gr. laganna kveði á um að gefi Skipulagsstofnun út álit um mat á umhverfisáhrifum 
framkvæmdar skuli Matvælastofnun „taka rökstudda afstöðu til álitsins" áður en tillaga að rekstrarleyfi 
er auglýst opinberlega.

Framangreint orðalag um að leyfisveitandi taki rökstudda afstöðu til álits Skipulagsstofnunar er í 
samræmi við 13. gr. núgildandi laga um mat á umhverfisáhrifum nr. 106/2000. Skipulagsstofnun vekur 
athygli á að Alþingi hefur til umfjöllunar frumvarp um breytingar á þeim lögum (467. mál). Þar er lögð 
til breyting á orðalagi í umræddu ákvæði í 13. gr. laganna.


